
Nachiketakrita Yama Stutih

నచికేతకృతా యమస్తుతిః

ఋషిపుత్ర (నచికేత) ఉవాచ ॥
త్వం ధాతా చ విధాతా చ శ్రాద్ధే  చైవ  హి దృశ్యసే ॥
పితౄణాం పరమో దేవశ్చతుష్పాద నమోఽస్తు తే ॥౯॥
కాలజ్ఞశ్చ  కృతజ్ఞశ్చ  సత్యవాదీ దృఢవ్రతః  ॥
ప్రేతనాథ  మహాభాగ ధర్మరాజ నమోఽస్తు తే ॥ ౧౦॥
కర్మ కారయితా చైవ  భూతభవ్యభవత్ప్రభో ॥
పావకో మోహనశ్చైవ  సఙ్క్షేపో  విస్తరస్తథా  ॥ ౧౧॥
దణ్డపాణే  విరూపాక్ష పాశహస్త నమోఽస్తు తే ॥
ఆదిత్యసదృశాకార సర్వజీవహర ప్రభో  ॥ ౧౨॥
కృష్ణవర్ణ  దురాధర్ష తైలరూప  నమోఽస్తు తే ॥
మార్తణ్డసదృశ  శ్రీమన్మార్తణ్డసదృశద్యుతిః   ॥ ౧౩॥
హవ్యకవ్యవహస్త్వం హి ప్రభవిష్ణో  నమోఽస్తు తే ॥
పాపహన్తా వ్రతీ  శ్రాద్ధీ  నిత్యయుక్తో మహాతపాః ॥ ౧౪॥
ఏకదృగ్బహుదృగ్భూత్వా కాలమృత్యో నమోఽస్తు తే ॥
క్వచిద్దణ్డీ  క్వచిన్ముణ్డీ క్వచిత్కాలో దురాసదః ॥ ౧౫॥
క్వచిద్బాలః క్వచిద్వృద్ధః  క్వచిద్రౌద్రో  నమోఽస్తు తే ॥
త్వయా విరాజితో లోకః శాసితో ధర్మహేతునా ॥ ౧౬॥
ప్రత్యక్ష్యం  దృశ్యతే దేవ త్వాం వినా న చ సిధ్యతి ॥
దేవానాం పరమో దేవస్తపసాం పరమం తపః ॥ ౧౭॥
జపానాం పరమం జప్యం త్వత్తశ్చాన్యో న దృశ్యతే ॥

ఋషయో వా తథా క్రుద్ధా  హతబన్ధుసుహృజ్జనాః   ॥ ౧౮॥
పతివ్రతాస్తు  యా నార్యో దుఃఖితాస్తపసి స్థితాః  ॥
న త్వం శక్త  ఇహ స్థానాత్పాతనాయ  కదాచన ॥ ౧౯॥
తస్మాత్త్వం సర్వదేవేషు చైకో  ధర్మభృతాం వరః ॥
కృతజ్ఞః  సత్యవాదీ చ సర్వభూతహితే రతః ॥౨౦॥
ఇతి వరాహపురాణే అష్టనవత్యధికశతతమాధ్యాన్తర్గతా   నచికేతకృతా

యమస్తుతిః సమాప్తా ।
వరాహపురాణ । అధ్యాయ ౧౯౮/౯-౨౦॥

